
Medlem af Naalakkersuisut for Fiskeri, Fangst og Landbrug 

Aalisarnerrnut, Piniarnermut Nunalerinermuliu Naalakkersuisoq 
GOVERNMENT OF GREENLAND 

Inatsisartunut ilaasortaq Ane Hansen, Inuit Ataqatigiit 
- Maani I 

NAMMINERSORLUTIK OQARTUSSAT 
GRØNLANDS SELVSTYRE 

INATSISARTUT ALLATTOQARFIAT 
BUREAU FOR INATSiS/1,RTUT 

80X 1060 - NUUK 

Ul.lmasl.lt nappaateqalersilll.lgit upall.lngaarsimasoqarnissaanut tunngatillugu § 
37 naapertorlugu apeqqutip 2016-035-ip akineqarnera 

Inatsisartut suleriaasianni § 37, imm. 1 naapertorlugu Uumasut nappaateqalersil
lugit upalungaarsimasoqarnissaanut tunngatillugu Naalakkersuisunut apeqqute
qarsimavutit. Apeqqut uanga susassaqarfigisannit akineqartussanngorlugu inner
suunneqarpoq. 

1. Qimmit nappaalalernerani lIlImaslIt nakorsaaia sillimannginnera Naalakker
sl.Iisl.lp qal10q ilil.lseqarfigil1iarpa? 

Uumasunut Nakorsaqarnermut Inuussutissalerinermullu Oqartussaasut qimmit nappaa
lanerannut sillimaniarnerat akiuussutissanik kapisisarnerit kaammattuutiginerisigut pina
veersaartitsineruvoq. Tamanna qimmit nappaalanerannut sillimaniartoqarneratigut nu
nani tamalaani ingerlataavoq. Tamatumunnga pissutaavoq qimmit nappaalanerat tunil
latsinnikkut toqussutaasarmat, qaqutigullu katsorsarneqarsinnaasarluni. Uumasut peq
qissutut isikkoqaraluarlutik tunillatsissimasut akiuussutissamik kapitinnikkut toqusin
naapput, taamaammallu nappaalanerit aallartikkaangata unitsinnissaat ajornakusoor
tarpoq. 

Qimmit nappaalanerat malitseqartinniarlugu pinaveersaartitsineq sunniuteqarsinnaal
luartoq pisariaqartinneqarpoq. Tamanna aatsaat pisinnaavoq pinngitsoorani akiuussu
tissanik kapisisoqartarnissaanut pilersaaruteqarnikkut aammalu qimuttoqartarnerup na
lilersoqqinneratigut. Tunillaassuunnerit unitsinneqanngippata, qimmillu tamarmik eqqor
tumik akiuussutissanik kapitinngippata siunissami taamatut qimmit nappaalasarnerujus
suat takujuassavarput. 

Suliassaq naammaginartumik naammassineqarsinnaassappat Kalaallit Nunaanni 
Uumasunut Nakorsaqarnermut Inuussutissalerinermullu Oqartussaaffimmi sulisut amer
lineqarnissaat pisariaqarpoq, suliffimmimi tassani sulisut ilaneqarnatik suliassat ukiuni 
kingulliunerusuni amerliartortualersimammata. 

Tassungalu ilanngullugu taaneqassaaq Namminersorlutik Oqartussani uumasut nakor
saattut atorfiit inuttalersorniarlugit uumasut nakorsaannik pissarsiniartarneq ajornaku
soortuaannarsimammat. Tamatumunnga suna pissutaanersoq oqaatigiuminaappoq. 
Piginnaasaqarluarnissaq, suliassaqarfiit amerlavallaarnerat, taamatullu atorfiit nunani 
avannarlerni allani akissarsiarissaarfiunerunerat pissutaasunut ilaasinnaapput. 
Takussutissiaq 1 takuuk. 

Assersuutigalugu Nuummi uumasunut nakorsaqarfiup pisortanit tapiiffigineqartartup, su
lisunillu pisariaqartitsiffioqisup matuneratigut uumasunut nakorsatut atorfiit pilerinarneru-

lersinniarlugit Aalisarnermut, Piniarnermut Nunalerinermullu Naalakkersuisoqarfik misi
liisimagaluarpoq. Tamatuma saniatigut atorfinnut inuUassarsiuisarnerit 201S-imi allan
ngortinneqarsimagaluarput, taamaaliornikkut Uumasunut Nakorsaqarnermut Inuussu
tissalerinermullu Oqartussaaffimmut qinnuteqartartut allatut ilinniagaqarsinnaanerat, ki
siannili inuussutissalerinermik tunngasunik ilinniagaqarsinnaanerat periarfissaqartillugu. 
Taamaakkaluartoq uumasunut nakorsat suli amerlanerusut pisariaqartinneqartuarput. 

2. Naalakkersuisoqarfik kommuninut nakkutilliinermini malittarisassaqarpa? 

Ornigulluni nakkutilliisoqarneq ajorpoq. Naalakkersuisulli perlerornermut akiuussutissa
nik kapuineq kisiat pillugu KANUKOKA-mik suleqatigiinnissamik isumaqatigiissusiorsi
mapput, kommunillu kvartalikkaartumik makkunatigut nalunaaruteqassallutik pisussaaf
feqarput: 
1. nunaqarfinni illoqarfinnilu qimmit qassiunerat, 
2. qimmit akiuussutissanik kapitinnikkut qassiunerat, 
3. perlerornermut akiuussutissat toqqortaatit qassiunerat aamma 
4. perlerornermut akiuussutissanik nutaanik inniminniisarneq. 

Paasissutissiisarnerillu qimmit nappaalasarnerisa pinaveersaartinnissaannut atorluarne
qarsinnaagaluarput, taamaalillutami qimmit perlerornerannut akiuussutissanik piareersi
matitsinissatsinnut periarfissat pillugit kommuninik angusaqarfiusussamik oqaloqateqar
sinnaassagatta. 
Paasissutissanilli tamakkuninnga kommuninut pissarsiniartarneq amerlanertigut ajornar
tarpoq. 

3. Suliassat maangaannaq nakkaqqunagit naalakkersuisoqarfiup aamma kom
munip akisussaaffii malittarisassiuullugit ersarissamikuuppat? 

a. Taamaattoqanngippat malittarisassiuussinissaq pilersinniameqarpa? 
b. Pilersinniameqanngippat suna tunngavigineqarpa? 

3.a) Perlerornermut akiuussutissanik kapisisarneq inatsisitigut pisussaaffiusoq pineqar
tillugu akisussaaffiit erseqqissumik agguaanneqartussaapput. Tamanna suleqatigiinnis
samik isumaqatigiissummi taaneqareersumi takuneqarsinnaavoq. Nappaat uumasu
neersoq katsorsaruminaatsoq matumani pineqarmat nuna tamakkerlugu perlerortoqar
neranut akiuussutissanik kapisinissat inatsisitigut pisussaaffiupput. Tamannalu perle
rornerup uumasunut inunnullu tunillaassuussinnaaneratut paasineqassaaq. 
Tunillatsereersimagaanni, tunillatsissimanermullu takussutissaqalersimappat nappaat 
katsorsarneqarsinnaanngilaq toqussutaasinnaallunilu. Tamannalu pissutigalugu inuit 
illersornissaat pisariaqarpoq. Qimmilli nappaalanerat inunnut tunillaassorsinnaanngilaq, 
taamaalillutillu qimminik piginnittut akiuussutissanik kapisisoqarnissaanut akisussaasuu
lerput. 

Akiuussutissanik kapisisarnissanut allanut isumaqatigiissutaasunik peqartoqanngilaq. 
Nammineq piumassuseq malillugu akiuussutissanik kapisisarnerit qimmit nappaalanis
saannut Parvovirusimullu illersuutaasussat perlerornermut akiuussutissat piniartarnerat 
assigalugu Uumasunut Nakorsaqarnermut Inuussutissalerinermullu Oqartussaasunut pi
niarneqarsinnaapput. 

3.b) Qimmeqartut qimmit nappaalanerannut namminneerlutik akiuussutissanik innimin
niisarnissartik akisussaaffigimmassuk Naalakkersuisut tassuuna akisussaaffeqanngillat. 
Qimmit nappaalanerannut, nappaatillu allat tunillaassorsinnaasut sunniuteqarluartumik 

pinaveersaartinneqassappata pinngitsoorani akiuussutissanik kapisisoqartarnissaanut 
pilersaarut qimuttunillu aalajangersimasumik paarsisoqartarnissaa aqqutigalugit aatsaat 
tamanna pisinnaavoq, taamaaliortoqarniarpallu massakkut inatsiseqartitsineq misissuif
figineqartariaqassaaq. 

Inussiarnersumik inuulluarit 

Ka rl-Kristia n Kruse 

